
Кіріспе

«Talap» коммерциялық емес акционерлік қоғамының (бұдан әрі –«Talap» КЕАҚ) Даму стратегиясы – «Talap» КЕАҚ миссиясын, стратегиялық бағыттарын, мақсаттары мен міндеттерін айқындайтын ұзақ мерзімді стратегиялық құжат. Осы стратегия техникалық және кәсіптік, орта білімнен кейінгі білім беруді (бұдан әрі - ТжКБ) жетілдіру процесіне дәйекті және келісілген сипат беруге, кәсіптік білімді жаңа сапалы деңгейге көтеруге және оны кадрлар даярлауда еңбек нарығының нақты қажеттіліктеріне сәйкес келтіруге мүмкіндік беретін «Talap» КЕАҚ дамыту міндеттерін іске асыруға бағытталған.
«Talap» КЕАҚ стратегиялық мақсаттарын қалыптастыруға келесі ұлттық бастамалар ықпал етті: Қазақстан Республикасының Президенті Қ.К.Тоқаевтың «Баршаға бақ-береке! Сабақтастық. Әділдік. Прогресс» сайлау алды платформасы, Қазақстан Республикасы Президентінің «Баршаға бақ-береке! Сабақтастық. Әділдік. Прогресс» сайлау алды бағдарламасын іске асыру жөніндегі әрекеттер жоспары және «Бірге» жалпыұлттық акциясы барысында алынған ұсыныстар, Қазақстан Республикасының Тұңғыш Президенті Н.Ә.Назарбаевтың 2019 жылғы 23 қаңтардағы Жастар жылының салтанатты ашылу рәсіміндегі «Жас маман» Бағдарламасын құру туралы тапсырмасы, Мемлекет басшысы Қ.К.Тоқаевтың «Сындарлы қоғамдық диалог – Қазақстанның тұрақтылығы мен өркендеуінің негізі» Қазақстан халқына Жолдауы, «Қазақстан-2050» Стратегиясы: қалыптасқан мемлекеттің жаңа саяси бағыты, Қазақстан Республикасы Президентінің 2018 жылғы 15 ақпандағы № 636 Жарлығымен бекітілген Қазақстан Республикасының 2025 жылға дейінгі Стратегиялық даму жоспары, Қазақстан Республикасы Үкіметінің 2017 жылғы 12 желтоқсандағы № 827 қаулысымен бекітілген «Цифрлы «Қазақстан» мемлекеттік бағдарламасы, Қазақстан Республикасы Үкіметінің 2019 жылғы 27 желтоқсандағы № 988 қаулысымен бекітілген Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасы, Қазақстан Республикасы Үкіметінің 2019 жылғы 30 қаңтардағы № 27 қаулысымен бекітілген Жастар жылы іс-шараларын іске асыру жөніндегі жол картасы және Қазақстан Республикасы Білім және ғылым министрінің 2019 жылғы 10 шілдедегі №296 бұйрығымен бекітілген ТжКБ дамытудың 2019-2021 жылдарға арналған Жол картасы.
«Talap» КЕАҚ «Кәсіпқор» холдингі» коммерциялық емес акционерлік қоғамының мұрагері болып табылады. «Кәсіпқор» холдингінің 2012-2019 жылдарға арналған стратегиясында іске асырылған мақсаттары мен міндеттері «Talap» КЕАҚ-тың таяудағы он жылға арналған стратегиялық пайымы мен мақсаттарын айқындады.
1. Ағымдағы жағдайды талдау
1.1 Сыртқы ортаны талдау
«Talap» КЕАҚ өз қызметінде Қазақстанда ратификациялаған халықаралық құжаттарды, сондай-ақ негізгі мемлекеттік стратегиялық құжаттарды, Мемлекеттік бағдарламалар мен жоспарларды басшылыққа алады.
Әлемдік даму векторларын айқындайтын негізгі халықаралық құжат Біріккен Ұлттар Ұйымының тұрақты даму мақсаттары болып табылады. Тұрақты даму мақсаттары – БҰҰ-ға мүше барлық мемлекеттер 2030 жылға қарай қол жеткізуге келіскен 17 мақсат пен 169 міндет. Төртінші нөмірдің мақсаты – сапалы білім, оның ішінде ТжКБ қатысты міндеттер:
- барлық әйел адамдар мен ерлер үшін қымбат емес, әрі сапалы кәсіптік-техникалық және жоғары білімге, оның ішінде университеттік білімге тең қол жеткізуді қамтамасыз ету;
- жұмысқа орналасу, лайықты жұмысқа тұру және кәсіпкерлік қызметпен айналысу үшін қажетті дағдыларға, оның ішінде кәсіптік-техникалық дағдыларға ие жас және ересек адамдардың санын едәуір ұлғайту;
- білім беру саласындағы гендерлік теңсіздікті жою және халықтың осал топтары, оның ішінде мүгедектер, байырғы халықтардың өкілдері және осал жағдайдағы балалар үшін барлық деңгейдегі білім алуға және кәсіптік-техникалық даярлыққа тең қолжетімділікті қамтамасыз ету.
2012 жылғы желтоқсанда «Қазақстан-2050» стратегиясы ұсынылды, оның шеңберінде орта білім берудің оқу жоспарларының бағыттары мен басымдықтарын өзгерту және оларға практикалық дағдыларға оқыту, практикалық біліктілік алу жөніндегі бағдарламаларды енгізу бойынша міндет белгіленді.
2018 жылғы ақпанда Қазақстан Республикасының 2025 жылға дейінгі Стратегиялық даму жоспары бекітілді, онда ТжКБ жүйесі үшін негізгі міндеттер айқындалған: жұмыс берушілердің қатысуымен және жаңа кәсіптік стандарттар негізінде әзірленген WorldSkills халықаралық талаптары, робот техникасы, цифрлық дағдылар, көптілділікті енгізу ескерілген жаңартылған білім беру бағдарламаларын енгізу, практикалық бағдарлануды және кәсіби-тұлғалық әлеуетті дамытуды көздейтін инженерлік-педагогикалық кадрлардың біліктілігін арттырудың жаңа моделін енгізу болып табылады. Бұдан басқа, бұл міндеттер Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасында және Қазақстан Республикасы Білім және ғылым министрлігінің 2017-2021 жылдарға арналған стратегиялық жоспарында басым бағыттар ретінде белгіленген.
Алдыңғы онжылдық ішінде кәсіптік білім беруді дамытудың векторын айқындайтын нормативтік-құқықтық актілерге: Қазақстан Республикасының «Білім туралы» Заңына, Қазақстан Республикасының Еңбек кодексіне, Қазақстан Республикасының Ұлттық сыныптауышына, Техникалық және кәсіптік білім берудің және орта білімнен кейінгі білім берудің мемлекеттік жалпыға міндетті стандартына (бұдан әрі - ТжКБ МЖБС) өзгерістер мен толықтырулар енгізілді.
Қазақстан Республикасының «Білім туралы» Заңына «дуальды оқыту», «қолданбалы бакалавриат», «бейресми оқыту», «жан басына қаржыландыру» ұғымдары енгізілді, «Баршаға арналған тегін ТжКБ» жобасы іске асырылуда. ТжКБ МЖМБС жекелеген ережелерінің мазмұнына жаңа ұғымдарды ескере отырып түзетулер енгізілді: дуалды оқытуды енгізу, құзыреттілік тәсіл негізінде әзірленген модульдік білім беру бағдарламаларын игеру негізінде оқу процесін ұйымдастыру, тьюторлардың көмегімен инклюзивті білім беруді ұйымдастыру және кредиттік оқыту технологиясын ұйымдастыру.
Қазақстан Республикасы Ұлттық экономика министрлігінің (бұдан әрі - ҚР ҰЭМ) деректері бойынша 2011 жылы жалпы ішкі өнімнің (бұдан әрі – ЖІӨ) көлемі 70,5 млрд.$, 2018 жылы - 152 млрд.$ құрады. Экономиканың өсуіне ең үлкен үлес көтерме және бөлшек саудаға (өндіріс көлемінің 7,6%-ға өсуі), тау-кен өндіру өнеркәсібіне (4,6%-ға), көлік және қоймаға жинауға (4,6%-ға), өңдеуші өнеркәсіпке (4,0%-ға), жылжымайтын мүлікпен операцияларға (2,7%-ға) келді. Қазақстанның ЖІӨ құрылымында 2011-2018 жылдар аралығындағы кезеңде көрсетілетін қызметтер саласының үлес салмағы 52%-дан 58%-ға дейін өсті. Тау-кен өнеркәсібінің үлесі ЖІӨ-нің 19%-ынан 13%-ға дейін төмендеді. Экономикамыздың сыртқы факторлар мен шикізат секторларына тәуелділігі мейлінше аз. Сонымен қатар, өңдеу өнеркәсібі мен ауыл шаруашылығы сегіз жыл бұрынғы көрсеткіштер деңгейінде қалып отыр, бұл тиісінше 11% және 5%.
Қазақстан Республикасы халық саны бойынша елдер тізімінде 64-орында тұр. (Дерек көзі: ҚР ҰЭМ СК). 2019 жылғы 1 қаңтардағы жағдай бойынша Қазақстан халқының жалпы саны 18,5 млн.адамды құрайды. 2025 жылға қарай халықтың болжамды саны 19,8 млн. адамды құрайтын болады. 2018 жылы экономикалық белсенді халық саны 2011 жылмен салыстырғанда 4,1%-ға өсті.
Экономикалық белсенді халықтың көпшілігі қызмет көрсету саласында жұмыс істейді. 2011 жылмен салыстырғанда бұл көрсеткіш 11%- ға өсіп, 2018 жылы 63%- ды құрады. Сонымен қатар, осы кезеңде өнеркәсіп пен құрылыста жұмыс істейтін экономикалық белсенді халықтың үлесі 1%-ға өсіп, 19%-ды құрады, ал ауыл, орман және балық шаруашылығы саласында 12%-ға төмендеп, 13%-ды құрады.
2011 - 2019 жылдары жұмыссыздық деңгейі 5,4%-дан 4,8%-ға дейін төмендеді, ал жастар жұмыссыздығы деңгейі 4,6%-дан 3,9%-ға дейін. 2019 жылы NEET (Not in Education, Employment or Training) жастардың үлесі 3,6%-ды құрады, 2011 жылдан бастап 2,6%-ға төмендеу үрдісі байқалады.
ТжКБ жүйесінің жағдайы мен көрсеткіштері.
01.01.2020ж. жағдай бойынша ТжКБ жүйесінде 801 колледж жұмыс істейді, онда 469 353 адам оқиды. Оның ішінде мемлекеттік колледждер – 460, жекеменшік колледждер – 341. Колледждердің 70%-ы қалалық жерде орналасқан. 2011 жылдан бастап 2019 жылға дейін үлгідегі ұйымдарда студенттер санының жылына орта есеппен 4%-ға төмендеу үрдісі байқалады.
ТжКБ кадрларды даярлау 263 мамандық және 745 біліктілік бойынша жүргізіледі. Соңғы он жыл ішінде қолданбалы бакалавриат мамандықтары мамандықтар мен біліктіліктер жіктеуішіне енгізілді.
2019 жылы колледждердің 41,1%-ы техникалық және технологиялық мамандықтар бойынша, 8,4%-ы ауыл шаруашылығы мамандықтары бойынша, 10,5%-ы гуманитарлық - экономикалық мамандықтар бойынша, 16%-ы медициналық мамандықтар бойынша және 3%-ы өнер және педагогика мамандықтары бойынша білім алды.
Мемлекеттік колледждердің жобалық қуаты – 358 614 орын, контингенті 279 522 адам. Колледждер саны 100 адамға дейін – 27 колледж, 100-ден 200 адамға дейін – 82 колледж, 200- ден 300 адамға дейін – 59 колледж, 300-ден 400 адамға дейін – 49 колледж, 400-ден 500 адамға дейін – 44 колледж, 500-ден 600 адамға дейін – 39 колледж, 600-ден 1000 адамға дейін – 85 колледж, 1000-нан және одан да көп адам – 94 колледж.
2018 жылы педагог кадрлардың саны 38749 адамды құрады, оның ішінде директорлар мен олардың орынбасарлар – 3204, оқытушылар - 29593 және өндірістік оқыту шеберлері - 5952. Педагог қызметкерлердің сапалық құрамы (бірінші және жоғары санаты барлар) 43,7%-ды құрайды. Педагог қызметкерлердің 95% жоғары білімді. ТжКБ - да оқытушылардың 72%-ын 25-тен 54 жасқа дейінгі еңбекке қабілетті жастағы адамдар, 9%-ын 25 жасқа дейінгі жастар және 19%-ын зейнетақы алдындағы және зейнеткерлік жастағы оқытушылар құрайды. Өзінің кәсіби шеберлігін үздіксіз жетілдіру мақсатында арнайы пәндер оқытушылары мен өндірістік оқыту шеберлері кәсіпорындарда тағылымдамадан өтеді. 2018 жылы кәсіпорындарда тағылымдамадан өткен ОЖБ үлесі 29%-ды, ал 2011 жылы – 8%-ды құрады (дереккөз: ҰБДҚ). Мемлекет педагогтың қоғамдағы ерекше мәртебесін таниды, кәсіби қызметін жүзеге асыру үшін жағдай жасайды және Қазақстанда «Педагог мәртебесі туралы» Заң әзірлене бастады.
Колледждерде дуальды оқыту жүйесінің элементтері енгізілген. 2018 жылы еліміздегі колледждердің 52,6%-ы (432) дуальды оқыту жүйесі бойынша кәсіпорындармен әріптестікте білім беру қызметін жүзеге асырды.
2011-2014 жылдар аралығында Дүниежүзілік банктің қатысуымен кәсіптік-техникалық білім беруді жаңғырту жобасы іске асырылды. Жобаны іске асыруға 33,2 млн, АҚШ доллары, оның ішінде Дүниежүзілік банктің қарызы есебінен – 29,23 млн, АҚШ доллары, жобаны республикалық бюджеттен қоса қаржыландыру – 4 млн, АҚШ доллары бөлінді.
Жоба шеңберінде: Ұлттық біліктілік жүйесінің тұжырымдамасы, салалық біліктілік шеңберлері мен кәсіптік стандарттарды әзірлеу және ресімдеу жөніндегі әдістемелік ұсынымдар, мамандардың біліктілігін растау және беру жөніндегі материалдар, экономиканың 11 бағыты бойынша 800-ге жуық кәсіпті қамтитын 147 кәсіптік стандарт, ТжКБ-ны жан басына нормативтік қаржыландыру әдіснамасы және қағидалары, кәсіптік стандарттар негізінде ТжКБ мамандықтары мен пәндері бойынша үлгілік оқу жоспарлары мен бағдарламаларын әзірлеу жөніндегі әдістеме, 147 үлгілік оқу жоспарлары мен білім беру бағдарламалары және 441 үлгілік оқу бағдарламалары әзірленді.
2016 жылы Дүниежүзілік банк пен ҚР Денсаулық сақтау және әлеуметтік даму министрлігі (ДСӘДМ) Еңбек дағдыларын дамыту және жұмыс орындарын ынталандыру бойынша жобаны іске қосты. Бұл жоба жұмыссыздар, өзін-өзі жұмыспен қамтығандар және оқуға мұқтаж жұмыспен қамтылған жұмыскерлерді ТжКБ жүйесінде оқытуға мүмкіндік берді.
2017 жылдан бастап «Баршаға арналған тегін ТжКБ» жобасын іске асыру басталды, оған сәйкес бірінші жұмыс мамандығы бойынша оқыту тегін беріледі.
2019 жылдан бастап «100/200» қағидаты бойынша «Жас маман» жобасын іске асыру басталды, оның шеңберінде 100 сұранысқа ие индустриялық және сервистік мамандықтар бойынша 180 колледж бен 20 жоғары оқу орнының материалдық-техникалық базасы жаңартылатын болады.
Қазақстан 2014 жылдан бастап WorldSkills қозғалысының қатысушысы болып табылады. Өңірлік және республикалық деңгейде чемпионаттар өткізіледі, Қазақстан өкілдерінің халықаралық кәсіби шеберлік жарыстарына қатысуы ұйымдастырылады.
Қазақстан ТжКБ жалпы әлемдік білім беру кеңістігіне кірігуінің тағы бір құралы колледждердің халықаралық аккредиттеуден өтуі болып табылады. 2019 жылдың басында 118 колледж аккредиттеуден өтті, бұл ТжКБ ұйымдардың жалпы санының 14,4%-ын құрайды. Аккредиттеуден өту – бұл еңбектенуді қажет етеін, ұзақ және қымбат процесс.
Қазақстан 2010 жылы Турин процесінің толық құқықты қатысушысы болды, ол нақты деректер негізінде адами капиталды дамыту және кәсіптік білім беру саласындағы саясат мәселелеріне талдау жүргізуге және халықаралық тәжірибені ескере отырып, ТжКБ тиімділігін арттыруға мүмкіндік береді. Турин процесі ТжКБ жүйесі үшін үлкен маңызға ие, өйткені ол мемлекеттік органдар мен колледждерден бастап жұмыс берушілер мен студенттерге дейін кадрларды даярлау процесіне тартылған барлық мүдделі тараптардың диалог алаңы болып табылады.
1.2. Ішкі ортаны талдау
«Talap» КЕАҚ «Кәсіпқор» холдингі» КЕАҚ мұрагері болып табылады және Қазақстан Республикасы Үкіметінің 2011 жылғы 7 шілдедегі №777 қаулысына сәйкес құрылған, штат саны 289 бірлікті құрайды. Қазіргі уақытта «Talap» КЕАҚ 70 адам жұмыс істейді.
Қазақстан Республикасы Үкіметінің 2011 жылғы 31 желтоқсандағы №1751 қаулысымен озық білімді және практикалық жұмыстың жоғары білікті дағдыларды меңгерген өз ісінің мамандарын даярлау бойынша әлемдік деңгейдегі колледждер мен өңіраралық кәсіптік орталықтар желісін құру мен дамытуға бағытталған «Кәсіпқор» холдингі» КЕАҚ 2012-2021 жылдарға арналған бірінші Даму стратегиясы бекітілген. Мемлекет басшысы бұл міндетті 2011 жылғы 17 сәуірде Қазақстан Республикасы Үкіметінің кеңейтілген отырысында сөйлеген сөзінде қойды. «Кәсіпқор» холдингі» КЕАҚ желісіне Астана, Алматы қалаларындағы 2 жаңа колледж, Атырау, Өскемен, Екібастұз және Шымкент қалаларындағы 4 өңіраралық орталық, мемлекеттік ТжКБ ұйымдарының ішінен 10 әріптес колледж кіреді деп жоспарланған болатын.
Алайда, қаржыландыруды тоқтата тұру және бюджетті секвестрлеу нәтижесінде Стратегияда қойылған міндеттер өзгертілді және «Кәсіпқор» холдингі» КЕАҚ қызметі Қазақстан Республикасының қолданыстағы ТжКБ жүйесін дамытуды әдіснамалық қамтамасыз етуге бағытталған.
Қазақстан Республикасы Үкіметінің 2019 жылғы 26 желтоқсандағы №979 Қаулысы «Кәсіпқор» холдингі» КЕАҚ «Talap» КЕАҚ болып қайта құрылды.
ТжКБ білім беру процесінің мазмұнын жаңарту. 2012-2019 жылдары «Кәсіпқор» холдингі» КЕАҚ 89 жаңа білім беру бағдарламасын әзірледі, шетелдік және қазақстандық сарапшыларды жұмылдыра отырып, қолданыстағы 276 үлгілік оқу жоспарлары мен бағдарламалары өзектендірілді. Жоспарлар мен бағдарламалардың құрылымы және мазмұны WorldSkills модульдік-құзыреттілік тәсілі мен стандарттарын ескере отырып әзірленген. Жаңа білім беру бағдарламалары еліміздің 343 колледжінде қолданылады. Осы жоспарлар мен бағдарламаларды енгізу кезінде әдістемелік көмек көрсету үшін Холдинг әдістемелік ұсынымдар әзірледі.
2016-2017 жылдары Холдинг оқу әдебиеттерінің тапшылығын төмендету мақсатында, арнайы пәндер бойынша, оның ішінде мемлекеттік тілде ТжКБ жүйесіне арналған 500 шетелдік оқу әдебиеттерін аударды. 01.09.2019 жылғы жағдай бойынша 6655 дана оқулық 237 колледжге таратылып берілді. Колледждерге Холдингтің сайтында аударылған оқу әдебиеттеріне жаппай қолжетімділік қамтамасыз етілді. Сонымен қатар, 2017-2018 жылдары 40 мамандыққа 200 оқу құралы әзірленді.
«Кәсіпқор» холдингі» КЕАҚ ТжКБ жүйесіне қолданбалы бакалавриат деңгейін енгізді. «Қолданбалы бакалавриат» және «қолданбалы бакалавр» ұғымдары ТжКБ және жоғары білім беру бағдарламаларының артықшылықтарын біріктіретін орта білімнен кейінгі білімнің білім беру бағдарламаларын меңгерген тұлғаларға берілетін біліктілікті көздейді. Қолданбалы бакалавриат идеясы ТжКБ ұйымдарында да, жоғары оқу орындарында да қолданбалы компонентті күшейту - білім беру саласындағы мемлекеттік саясаттың трендтеріне толық көлемде сәйкес келеді.
Холдинг қолданбалы бакалавриатты енгізудің халықаралық тәжірибесін зерделеді, қолданбалы бакалавриаттың білім беру бағдарламасын әзірлеу әдістемесін әзірледі, оқытудың кредиттік технологиясын қолдана отырып модульдік негізде қолданбалы бакалавриат бойынша оқу жоспарлары мен білім беру бағдарламаларын әзірлеуді ұйымдастырды, сондай-ақ енгізу үшін нормативтік-құқықтық негізді жетілдіру бойынша ұсыныстар жасады. Қолданбалы бакалавриат бағдарламалары 46 колледжде 40 мамандық бойынша эксперимент режимінде енгізілді.
Бүгінгі таңда ТжКБ өзекті бағыттардың бірі – білім алуға арнайы (ерекше) тәсілдерді қажет ететін ерекше білім беру қажеттіліктері бар студенттердің болуы. Бұл міндетті шешу үшін Холдинг даму мүмкіндіктері шектеулі адамдарды қоғамда оңалту және әлеуметтендіру мәселелерін шешуге ықпал ететін әдістемелік ұсынымдар, арнайы бағдарламалар және үлгілік оқу бағдарламаларын әзірледі.
«Баршаға арналған тегін кәсіптік-техникалық білім» жобасын іске асыру үшін Холдинг жұмыспен қамтылмаған жастарды ағылшын тіліне, кәсіпкерлік қызмет негіздеріне және компьютерлік сауаттылыққа оқыту бағдарламасын әзірлеу бойынша жұмысты ұйымдастырды.
Сондай-ақ Холдинг 45 білім беру бағдарламасы бойынша ТжКБ түлектеріне сертификаттау жүргізу және біліктілік беру үшін теориялық және практикалық тест тапсырмаларын әзірледі.
Қазіргі уақытта техникалық және кәсіптік, орта білімнен кейінгі білім беру мамандықтары бойынша 281 үлгілік оқу жоспарлары мен бағдарламалары 2019 жылғы 16 қыркүйектегі № 409 бұйрықпен бекітілген, оның ішінде: техникалық және кәсіптік білім беру мамандықтары бойынша 246 үлгілік оқу жоспарлары мен бағдарламалары, ерекше білім берілуіне қажеттілігі бар адамдарға арналған 20 үлгілік оқу жоспарлары мен бағдарламалары және орта білімнен кейінгі білім беру (қолданбалы бакалавриат) бойынша 15 үлгілік оқу жоспарлары мен бағдарламалары.
ТжКБ оқыту сапасын арттыру
ТжКБ жүйесінде оқыту сапасын арттыру мақсатында Холдинг өңірлерде ТжКБ ұйымдары педагогтерінің біліктілігін арттыру курстарын ұйымдастырды және өткізді. 2012-2019 жылдары 19750 педагог қызметкер оқудан өтті, олардың ішінде 18850 адам мемлекет есебінен өтті. Курстар келесі өзекті тақырыптар бойынша жүргізілді: модульдік-құзыреттілік тәсілді ұйымдастыру, оқытудың кредиттік технологиясы мен IT-технологияларды енгізу, инклюзивті оқытудың негізгі аспектілері мен шарттары, критериалды бағалау процесін ұйымдастыру. Оқытылған педагогтар мен тренерлер модульдік-құзыреттілік тәсілді іске асыруға, жаңа білім беру бағдарламаларын, қолданбалы бакалавриаттың білім беру бағдарламаларын, ерекше білім берілуіне қажеттілігі бар тұлғаларға арналған білім беру бағдарламаларын енгізуге, CLIL және TBLT әдістемелері және ТжКБ жүйесінің мамандарын даярлау кезінде WorldSkills стандарттары бойынша ағылшын тілінде арнайы пәндерді оқытуға жәрдемдеседі.
2012-2019 жылдары 1360 колледж басшылары ТжКБ ұйымын тиімді басқару мәселелері бойынша біліктілікті арттыру курстарынан өтті, оның ішінде 2017 жылы 300 басшы ISO 9001 халықаралық стандарты негізінде білім берудегі сапа менеджменті жүйесі бойынша курстан өтті.
ТжКБ беделі мен тиімділігін арттыру
Бүгінгі таңда WorldSkills кәсіби шеберлік чемпионаттары кәсіптік бағдар берудің және ТжКБ кәсіптердің беделін арттырудың белсенді құралы болып табылады. Нидерландыда 1950 жылы құрылған WorldSkills халықаралық ұйымы жекелеген елдерде кәсіби шеберлік конкурстарын, сондай-ақ құрлықтық және әлемдік чемпионаттарды ұйымдастыру мен өткізу арқылы жұмысшы мамандықтарының беделін арттыруды, дәріптеуді мақсат етеді. Қазақстан WorldSkills ұйымына 2014 жылы кірді. Білім және ғылым министрінің 2015 жылғы 20 қаңтардағы № 22 бұйрығына сәйкес «Кәсіпқор» холдингі» КЕАҚ Қазақстандағы WorldSkills ұлттық операторы болып белгіленді. 2015 жылы өңірлік және республикалық деңгейлерде алғашқы чемпионаттар өткізілді. Холдинг ұлттық құраманың халықаралық жарыстарға қатысуын ұйымдастырды.
1-кесте. Қазақстан ұлттық құрамасының 2015-2019 жылдардағы WorldSkills халықаралық чемпионаттарына қатысу нәтижелері.

Қазақстан Республикасы Білім және ғылым министрлігі мен Еуропалық білім беру қоры арасындағы кәсіптік білім беру және оқыту саласындағы ынтымақтастық ниеттері туралы Декларацияға қол қою нәтижесінде 2010 жылы Қазақстан Турин процесінің толық құқықты қатысушысы болды. 2017 жылдан бастап «Кәсіпқор» холдингі» КЕАҚ саясатқа талдау жүргізеді және қол жеткізілген нәтижелердің прогресін бағалайды. Турин процесі туралы есеп нәтижелері ТжКБ дамыту саясатын жасауға негіз болып табылады. Еуропалық білім беру қоры (ЕБҚ) Холдинг қызметкерлерін мониторинг, талдау жұмыстарын жүргізу, зерттеу нысандары мен әдістері бойынша сарапшылар ретінде оқытып шығарды.
Экономиканың сұранысқа ие және инновациялық бағыттары бойынша жұмыс істеп тұрған ТжКБ оқу орындарын дамыту
2013 жылдан бастап Атырау қаласындағы «APEC PetroTechnic жоғары колледжі» ЖШС (APEC Petrotechnic) шетелдік серіктес SAIT Polytechnic моделі бойынша кадрлар даярлайды. Кадрларды даярлау үшін холдинг мұнай-газ саласы үшін 12 білім беру бағдарламасын әзірледі, олардың 6 бойынша APEC PetroTechnic-те оқыту жүргізілуде. Оқыту ағылшын тілінде жүргізіледі. 2015 жылдан бастап APEC Petrotechnic-те Атырау Мұнай және газ институтымен бірлесіп қолданбалы бакалавриатты енгізу бойынша пилоттық жобаны әзірлеуге кірісті. Бұдан әрі мұнай-газ саласының қолданбалы бакалавриат бағдарламаларын іске асыру жөніндегі жұмыс жалғастырылатын болады. APEC Petrotechnic базасында академиялық процестің нақты өндіріспен тікелей байланысын жүзеге асыратын индустриялық кеңес құрылды.
ТжКБ ұйымдарының қызметіндегі озық практикалар мен проблемалық мәселелерді анықтау үшін «Кәсіпқор» холдингі» КЕАҚ 2017 жылдан бастап ҚР колледждерінің рейтингін жүргізеді. Рейтинг нәтижелері елдің білім беру жүйесінің сапасын арттыруға бағытталған басқарушылық шешімдерді қабылдаудың негізі болып табылады.
2019 жылдан бастап Холдинг 100 сұранысқа ие мамандық бойынша 180 колледж бен 20 жоғары оқу орнын жаңғыртуға және білікті кадрлар даярлаудың халықаралық тәжірибесін енгізуге бағытталған «Жас маман» жобасын іске асыру бойынша жұмыс жүргізуде.
1.3 «Talap» КЕАҚ қызметіндегі басым және әлсіз жақтарды талдау
Ішкі және сыртқы ортаны талдау нәтижесінде «Talap» КЕАҚ-ның басым және әлсіз жақтары, сондай-ақ қазіргі мүмкіндіктері мен қауіптері анықталды, олар төмендегі кестеде келтірілген.
	Басым жақтары
	Әлсіз жақтары

	1. «Talap» КЕАҚ Қазақстан Республикасы Білім және ғылым министрлігінің ТжКБ дамыту және жаңғырту жөніндегі қызметін сүйемелдейтін жалғыз ұйым болып табылады.
2. ТжКБ ұйымдары, ЖАО, мемлекеттік органдар мен шетелдік ұйымдар арасында үлгілік әдіснамалық орталық ретінде имиджі қалыптасқан.
3. ТжКБ жүйесін дамытуға қосқан үлесін көрсететін нәтижелер мен көрсеткіштердің болуы.
4. ТжКБ жүйесінде жұмыс тәжірибесі бар, оның ішінде ТжКБ жүйесін талдауға және мониторинг жүргізуге оқытылған оқу жоспарлары мен бағдарламаларын әзірлеу жөніндегі білікті қызметкерлер штаты.
5. Педагог қызметкерлердің біліктілігін арттырудың жүйелендірілген және практикаға бағытталған курстарын өткізу тәжірибесі.
6. WorldSkills Kazakhstan ұлттық операторының мәртебесі, Республикалық чемпионаттарды ұйымдастыру және өткізу, WorldSkills халықаралық чемпионаттарына қатысу тәжірибесі
	1. «Talap» КЕАҚ кәсіби қоғамдастықтағы қызметінің нәтижелерін айқын жарияламау және түсінбеу.
2. Талданатын мәселелер шеңберін кеңейту және ТжКБ жүйесінің проблемалық аймақтарын терең зерделеу үшін кәсіби адами және қаржылық ресурстардың жетіспеушілігі.
3. ТжКБ жүйесін дамыту жөніндегі «Talap» КЕАҚ процестері мен қызметіне ТжКБ ұйымдарын, жұмыс берушілерді және басқа да стейкхолдерлерді тарту механизмінің болмауы.
4. «Talap» КЕАҚ қызметкерлерін жүйелі негізде кәсіби дамыту үшін ресурстар қарастырылмаған.
5. Мемлекеттік қолдауға қаржылық тәуелділік
6. Жобалық менеджменттің барлық сатыларының әлсіз іске асырылуы: идеялар мақсатқа сай жасалуына талдау, сынау, мониторинг және нәтижелердің тиімділігін бақылау.

	Мүмкіндіктер 
	Қатерлер 

	1. Колледждерде жұмыс тәжірибесі бар, ТжКБ жұмыс істеу ерекшеліктерін жақсы білетін, ТжКБ жүйесін дамытудың жаңа бағыттары бойынша, оның ішінде ТжКБ өзекті мәселелері бойынша қолданбалы және негізгі зерттеулерді іске асыру үшін жұмыс істеуге дайын қызметкерлердің қалыптасқан штаты.
2. ТжКБ-ның мүдделі тараптарын біріктіретін пікірталас алаңы ретінде әлеуетті арттыру, мемлекеттік органдар, колледждер, халық және жұмыс берушілер, оның ішінде шет елдер мен халықаралық ұйымдар арасындағы байланыстырушы буын болу мүмкіндігі.
3. Үлгі саласындағы пилоттық жобаларды әзірлеу, енгізу және талдау үшін әлеует.
4. Түрлі бағыттар бойынша WorldSkills қозғалысын кейіннен кеңейте отырып, «Talap» КЕАҚ-ты WorldSkills Kazakhstan қозғалысының сараптамалық қоғамдастығы ретінде дамыту.
5. Бәсекеге қабілетті нарыққа шығу, қызметті коммерцияландыру.
	1. Атауын өзгерту брендін тану үшін, оның ішінде «Кәсіпқор» холдингі» КЕАҚ-ның алдыңғы жетістіктерін дамтыуда уақытты талап етеді.
2. «Talap» КЕАҚ функцияларын бәсекелес ортаға беру немесе мемлекеттік қаржыландыруды қысқарту ТжКБ саласындағы саясатты қалыптастыру процесіне, оның ішінде іске асырылатын білім беру бағдарламалары жобаларының сапасы мен тиімділігіне, біліктілікті арттыруға, талдамалық зерттеулерге теріс әсер етуі мүмкін.
3. ТжКБ-ны дамыту мәселелері бойынша диалогқа негізгі стейкхолдерлердің тартылуының төмендігі.
4. ТжКБ мәселелері бойынша қолданбалы зерттеулердің болмауы іске асырылатын жобалардың қысқа мерзімді әсер ету қаупін тудырады. Ұзақ мерзімді көзқарас пен жоспарларсыз жүйесіз шешім қабылдау мүмкіндігі.



Миссиясы
Бәсекелес еңбек нарығының өзгеретін талаптарына және ел экономикасының қажеттіліктеріне сәйкес кадрларды сапалы даярлауды қамтамасыз ететін жүйе ретінде ТжКБ дамыту және жаңғырту процестеріне жан-жақты жәрдемдесу.
Пайымдауы
Кәсіби және дәлелді командасы бар, Қазақстанның ТжКБ-ны дамытуға жәрдемдесетін және жағдай жасайтын, елдің ТжКБ-ның негізгі қатысушыларына консультациялық, әдіснамалық, тренингтік қызметтер көрсететін және халықаралық қоғамдастықпен өзара тиімді ынтымақтастық жүргізетін көшбасшы мемлекеттік ұйым.



2. Қызметтің стратегиялық бағыттары
Қызметтің 1-стратегиялық бағыты. Білім беру процесінің тиімділігін арттыруға жәрдемдесу
1-стратегиялық бағыттың мақсаты оқу процесін жүргізудің дербестігіне көшу және икемді білім беру процесін дамыту арқылы білім беру процесінің тиімділігін арттыру болып табылады.
1-міндет. Білім беру үдерісінің мазмұнын жаңарту
Білім беру процесінің мазмұнын жаңарту мақсатында «Talap» КЕАҚ ҚР Еңбек және халықты әлеуметтік қорғау министрлігімен бірлесіп, еңбек нарығының жаңа және перспективалы мамандықтары мен біліктіліктеріне талдау жүргізілетін болады, олар бойынша білім беру бағдарламаларын әзірлеу бойынша жұмысын жалғастырылатын болады. Білім беру бағдарламаларын әзірлеу кезінде кәсіптік стандарттардың, халықаралық салалық стандарттардың, WorldSkills стандарттарының талаптары ескерілетін болады.
«Talap» КЕАҚ ТжКБ мазмұнын оқу-әдістемелік жаңартуды қамтамасыз етеді, оның ішінде жаңа мамандықтар мен біліктіліктер бойынша оқу және оқу-әдістемелік құралдар әзірленетін болады.
Қазақстан ТжКБ жүйесін дамыту және жаңарту, сондай-ақ жаңа құралдар мен әдістемелерді енгізуде өзгерістер қажеттілігін, іске асыру мерзімдерін, нысаналы топтарды, білім беру жүйесіне қатысушыларға күтілетін әсерді айқындайтын алдын ала зерттеулерсіз мүмкін емес. Осы мақсатта «Talap» КЕАҚ өз зерттеулерін жүргізеді, сондай-ақ білім беру саласындағы жобалық ғылыми және қолданбалы зерттеулерге қатысады. «Talap» КЕАҚ ғылыми қызмет субъектілерін аккредиттеу туралы куәлік алуы және кәсіптік білім беру мазмұнын жаңарту саласындағы ғылыми-зерттеу жобаларының конкурстарына, Қазақстан Республикасы Білім және ғылым министрлігі Ғылым комитетінің XXI ғасырдағы білім беру проблемаларына, атап айтқанда ТжКБ-ға қатысты ғылыми бағдарламаларына қатысуы тиіс. Зерттеулер нәтижелерінің негізінде білім беру сапасын жетілдіру бойынша одан әрі қадамдарды іске асыру үшін ұсынымдар әзірленетін болады.
«Talap» КЕАҚ білім беру процесінің тиімділігін арттыруға жәрдемдесуде бейіндер бойынша оқу-әдістемелік бірлестіктерге ерекше рөл бөледі. «Talap» КЕАҚ оқу-әдістемелік бірлестіктерімен тығыз ынтымақтастықта білім беру процесін жаңарту бойынша жұмыстар жүргізілетін болады.
2-міндет. Колледждердің оқу процесін дербес жүргізуге кезең-кезеңімен көшуін енгізу
Халықаралық сарапшылардың болжамы бойынша, қазіргі таңда студенттер оқып жатқан білімнің 40%-ы 10 жылдан кейін өзекті болмайды. Бәсекелестік жағдайында қазіргі әлемнің қажеттіліктеріне барабар жауап беру үшін колледждер өздерінің білім беру қызметін жүзеге асыруда тәуелсіздікке ие болуы тиіс. ТжКБ жүйесі жоғары икемділікті, колледждердің жаңа білім алуына, инновацияларға бейімділікті және оларды уақытында жүзеге асыру мүмкіндігін талап етеді.
Колледждер жаңа бәсекелестік ортада еңбек нарығының қажеттіліктеріне сәйкес мамандар даярлау бағыттары, студенттерді қабылдау, білім беру бағдарламаларының мазмұны, оқу процесін ұйымдастыру, білім беру сапасын қамтамасыз ету жүйесі және талап етілетін кадрларды даярлауға қатысты басқа да мәселелерді қамтитын өзінің академиялық саясатын дербес қалыптастыруы тиіс.
«Talap» КЕАҚ колледждердің оқу процесін өз бетінше жүргізуге, оның ішінде білім беру бағдарламаларын өз бетінше жобалауға көшуінің кезең-кезеңмен процесін әдістемелік қолдауды көздейді:
- МЖМБС шеңберінде білім беру бағдарламаларына қойылатын бірыңғай негіздемелік талаптарды жетілдіруге ықпал ету;
- икемді білім беру бағдарламаларын әзірлеу және іске асыру бойынша ұсыныстар әзірлеу;
- модульдік-құзыреттілік тәсілді жаппай енгізу және қолдану мониторингі;
- кәсіптік стандарттар мен WorldSkills стандарттарын қолдану.
Білім беру бағдарламаларын есепке алудың бірыңғай ақпараттық ортасын қалыптастыру мақсатында ТжКБ білім беру бағдарламаларының тізілімі жұмыс істейтін болады. Аталған тізілімді жүргізумен «Talap» КЕАҚ айналысатын болады.
Колледждердің өз бетімен білім беру бағдарламаларын әзірлеу және өзектендіру бойынша белсенді қызметке тарту үшін колледждерді ынталандыру механизмі әзірленетін болады. Білім беру бағдарламаларын өзектендіру және үнемі жаңартып отыру колледждердің қажеттілігін арттыратын болады. Білім беру бағдарламаларын әзірлеу және жаңарту процесі уақыт өте келе өзін-өзі реттеу процесіне көшеді.
3-міндет. Жеке білім беру траекториясы негізінде икемді білім беру процесін дамыту
«Talap» КЕАҚ білім алушылар үшін жеке білім беру траекториясын енгізу және дамыту үшін жағдай жасау бойынша жұмыс жоспарлап отыр, бұл білім алушылардың жеке ерекшеліктерін ескеруге мүмкіндік береді және әркімге әлеуеті мен қабілеттерін барынша ашуға мүмкіндік береді.
Жеке білім беру траекториясы негізінде икемді білім беру процесін дамыту және оқытуды барынша дараландыру үшін жағдай жасау үшін елдің колледждері оқытудың кредиттік-модульдік технологиясына толығымен көшеді. Оқу процесін ұйымдастырудың кредиттік-модульдік жүйесі: білім беру бағдарламасының модульдік құрылымын; еңбек сыйымдылығын бағалау үшін оқыту нәтижелері бойынша кредиттерді пайдалануды; білімді бағалаудың балдық-рейтингтік жүйелерін пайдалануды; студенттің жеке оқу жоспарын қалыптастыруға қатысуын көздейді; білім беру процесінде өзін-өзі оқыту үлесін арттыру. «Talap» КЕАҚ барлық ТжКБ ұйымдарында оқытудың кредиттік-модульдік технологиясын біртіндеп енгізу бойынша әдістемелік қолдау мен жәрдемдесетін болады.
ECVET әдістемесі негізінде оқыту нәтижелерін тану және аудару жүйесін енгізу жоспарлануда. «Talap» КЕАҚ оқыту нәтижелерін бағалау, тану, жинақтау және аудару процестерін, оның ішінде ТжКБ, орта білімнен кейінгі және жоғары білім беру деңгейлерін интеграциялауды реттейтін KAZCVET сынақ бірліктері жүйесін әзірлемесін әдістемелік сүйемелдеуді жүзеге асыратын болады.
Күтілетін нәтижелер:
- кәсіптік, салалық, халықаралық стандарттар мен WorldSkills стандарттарын ескере отырып, мамандықтар бойынша білім беру бағдарламалары, оқу әдебиеті мен оқу-әдістемелік құралдар әзірленді;
- техникалық және кәсіптік, орта білімнен кейінгі білім беру мамандықтары бойынша колледждердің өздері жаңартатын және әзірлейтін білім беру бағдарламаларының тізілімі жүргізіледі;
- ТжКБ ұйымдарында оқыту нәтижелері бойынша кредиттік технология енгізілді;
- ТжКБ оқыту нәтижелерін бағалау, тану, жинақтау және аудару жүйесі құрылды.

Қызметтің 2-стратегиялық бағыты. Оқыту сапасын арттыру үшін жағдайлар жасау
Мақсаты: ТжКБ жүйесі түлектерінің бәсекеге қабілеттілігін арттыру үшін педагогикалық қызметкерлерді кәсіби дамыту.
1-міндет. Педагог қызметкерлердің кәсіби деңгейін арттыру
Педагог қызметкерлердің кәсіби деңгейін және олардың әлеуетін дамыту мақсатында «Talap» КЕАҚ практикалық оқыту негізінде ТжКБ жүйесінің педагог қызметкерлері мен басшыларының біліктілігін арттыру курстарын ұйымдастыру жөніндегі жұмысты жалғастыратын болады.
«Talap» КЕАҚ ТжКБ педагогтеріне арналған курстық оқытудың модульдік білім беру бағдарламаларын жетілдіру және енгізу бойынша жұмыс жүргізетін болады, ол халықаралық талаптарды ескере отырып, оларды үздіксіз кәсіби дамытуды (lifelong learning) және практикаға бағдарланған психологиялық-педагогикалық деңгейге дейін білімді жүйелеуді көздейді.
«Talap» КЕАҚ білім беру және оқыту әдістемесі бойынша, ТжКБ ұйымдарында оқу-тәрбие процесіне немесе студенттердің өндірістік практикадан өтуі кезінде кәсіпорындарда тәлімгерлер ретінде оқытушы мен шебер ретінде жұмылдырылатын кәсіпорын мамандары мен қызметкерлері үшін педагогика және психология мәселелері бойынша қайта даярлау курстарын өткізуді жоспарлап отыр.
Педагог қызметкерлер оқуды тек аудиторияда ғана емес, қашықтықтан (онлайн) да өтетін болады. Оқыту кәсіби білім беруді, IT-құзыреттерді, кәсіпкерлікті, «ыңғайлы дағдыларды» (soft skills) және т. б. дамытудың өзекті тақырыптарын қамтитын болады.
«Talap» КЕАҚ оқу-әдістемелік бірлестіктермен және әдістемелік кабинеттермен бірлесіп курстан кейінгі сүйемелдеу, оның ішінде жаңа білім беру бағдарламаларын, білім беру мен оқытудың инновациялық технологияларын енгізу жөніндегі жұмысты жалғастыратын болады. Курстық даярлықтың сапасын жетілдіру үшін курстық оқытуға мониторинг жүргізілетін болады.
Даярлау бағыттарын үндестіру мақсатында педагогикалық мамандықтар бойынша даярлау жүргізетін жоғары оқу орындарымен және колледждермен байланыс жолға қойылатын болады.
«Talap» КЕАҚ өндірістік оқыту шеберлері мен мамандық бейіні бойынша арнайы пәндер оқытушыларының практикалық дағдыларын дамыту және жетілдіру мақсатында отандық және шетелдік кәсіпорындар базасында тағылымдамаларды ұйымдастыруға жәрдемдесетін болады.
«Talap» КЕАҚ блім беру және оқыту саласындағы педагогикалық идеяларды, бастамалар мен жобаларды анықтау және қолдау үшін ТжКБ ұйымдарында оқытушылық қызметке заманауи көзқарасты тарату, білім беру процесінде іске асыру мақсатында «инновациялық жұмыстардың витринасы» жобасын іске асырады.
2-міндет. Арнайы пәндерді ағылшын тілінде оқытуға көшуге жәрдемдесу
ТжКБ негізгі тілі ағылшын тілі болып табылатын технологиялармен тығыз байланысты. Ағылшын тілін ТжКБ біртіндеп енгізу педагогикалық, сондай-ақ технологиялық озық технологияларды жедел енгізуге ықпал ететін болады, сонымен қатар Қазақстанның ТжКБ түлектеріне әлемдік нарықта бәсекелесуге мүмкіндік береді.
«Talap» КЕАҚ пәндерді оқыту әдістемелерін/модульдерді ағылшын тілінде енгізуді көздейтін кешенді тәсілді енгізетін болады. Бұл міндет бірнеше ішкі тапсырмаларды іске асыруды көздейді, оның ішінде:
- пәндерді/модульдерді ағылшын тілінде оқыту әдістемесіне оқытылған педагог қызметкерлер санын және/немесе педагог қызметкерлерді ағылшын тілінде оқытуға мүмкіндік беретін деңгейге дейін арттыру;
- жалпы ағылшын тілі сағаттарының тиімділігін арттыру немесе күшейту;
- оқу процесін ағылшын тілінде жүргізу бойынша оқу-әдістемелік әзірлемелерді дайындау.
Бастапқы кезеңде ағылшын тілін міндетті түрде оқытуға World Skills чемпионаттарына дайындық жүргізетін сарапшылар қосылуы тиіс.
Кешенді тәсіл 2029 жылға қарай арнайы пәндерді ағылшын тілінде жүргізуге және ТжКБ студенттерінің тілді білу деңгейін арттыруға мүмкіндік береді.
3-міндет. ТжКБ ұйымдары басшыларының көшбасшылық қасиеттерін дамыту
Табысты ТжКБ білікті педагог қызметкерлерге ғана емес, ТжКБ ұйымын тиімді басқаруға да байланысты. «Talap» КЕАҚ тиімді дамыту мақсатында оқу орнының сыртқы және ішкі, педагогикалық және экономикалық, ұйымдастырушылық және мазмұндық ресурстарын интегративті есепке алу үшін білім беру ұйымын басқарудың жаңа модельдерін игеру мақсатында еліміздің колледждері басшыларының біліктілігін арттыру бойынша жұмыс жалғастырылатын болады.
Басшыларды қолдау біліктілікті арттыру курстары арқылы да, жобаларды іске асыру арқылы да, оның ішінде ТжКБ ұйымдарының тиімді басшыларын анықтауға және басқарудың жаңа модельдері мен құралдарын игеру арқылы олардың көшбасшылық қасиеттерін дамытуға бағытталған «Corpus of TVET Leaders» жобасы арқылы да жүзеге асырылатын болады. Жоба менеджмент дағдыларына кезең-кезеңімен оқытуды көздейтін болады. Жобаның негізгі міндеті ТжКБ басшыларының кадрлық резервін құру болып табылады.
ТжКБ мемлекеттік емес ұйымдарының басшылары өтеулі негізде KPI бойынша біліктілікті арттыру курстарынан және қызмет тиімділігін бағалаудан өтуге және одан әрі ТжКБ мемлекеттік ұйымдарының басшылары лауазымдарына орналастыру конкурстарына қатысуға құқылы болады.
Біліктілікті арттыру курстарын өткізу үшін осы саладағы қазақстандық, сондай-ақ шетелдік жетекші ұйымдар тартылатын болады. Педагог қызметкерлердің, басшылардың және барлық мүдделі тұлғалардың біліктілігін арттыру жөніндегі қызметтер мемлекеттік тапсырма арқылы және ақылы негізде жүзеге асырылатын болады.
Күтілетін нәтижелер:
- ТжКБ жүйесінің педагог қызметкерлерінің пәндерді/модульдерді, оның ішінде ағылшын тілінде оқыту саласындағы озық білім беру технологияларын меңгеруі;
- ТжКБ ұйымдары басшыларының заманауи менеджмент дағдыларын меңгеруі, ТжКБ ұйымдары бірінші басшыларының кадрлық резервін қалыптастыру.

3-стратегиялық бағыт. Мүдделі стейкхолдерлерді жұмылдыру және олардың сұранысын қанағаттандыруға жәрдемдесу
Мақсат: Ел экономикасы үшін кәсіби кадрлар даярлау мәселелерінде стейкхолдерлермен тиімді өзара әрекеттер орнату.
1-міндет. ТжКБ жүйесінің білім беру процесіне барлық мүдделі тараптарды жұмылдыру
«Talap» КЕАҚ жоспарланып отырған іс-шаралар жұмыс берушілермен, жергілікті атқарушы органдармен, соның ішінде әлеуметтік қолдау және білім беруді басқару органдарымен, республикалық және халықаралық деңгейдегі өндірістік, білім беру және қоғамдық ұйымдармен белсенді өзара іс-қимылды көздейді.
Стейкхолдерлердің бірлескен іс-қимылдары еңбек нарығының қажеттіліктерін қанағаттандыруға және жастардың да, сол сияқты ересек тұрғындардың да жұмыспен қамту және жұмысқа орналастыру проблемаларын шешуге қабілетті ТжКБ-ны жаңғыртудың мемлекеттік саясатын іске асыруды қамтамасыз етуге бағытталуы тиіс.
«Talap» КЕАҚ Білім беру бағдарламаларын әзірлеу кезінде, оның ішінде білім беру бағдарламаларының, оқулықтар мен оқу құралдарының сапасын тәуелсіз сараптау арқылы, жұмыс берушілер әзірлейтін
Оқу орындары мен жұмыс берушілер арасында тікелей байланысты қалыптастыру үшін APEC PetroTechnic үлгісі бойынша ТжКБ ұйымдарында индустриялық кеңестерді құру және дамыту процесін әдістемелік қолдау көрсету бойынша жұмыс жүргізілетін болады. Индустриялық кеңестердің негізгі мақсаты колледждердің академиялық процесін нақты өндіріспен өзара байланысын қамтамасыз ету болып табылады. Бүгінгі таңда APEC Индустриялық кеңестің одан әрі жұмысын жалғастыруда білім беру бағдарламаларын мұнай-газ секторы компанияларының нақты қажеттіліктеріне сәйкес өзектендіру мәселелері бойынша талқылау мен шешімдер қабылдау үшін іскерлік алаңын сақтауды және түлектерінің кәсіби практикадан өтуі мен жұмысқа орналасуы үшін мүмкіндіктерді кеңейту мақсатында стратегиялық және әлеуметтік әріптестерді тартуды міндетті шарттың бірі ретінде қарастыруда. Мұндай ынтымақтастық: бизнес үшін – кәсіпорын талаптарына сәйкес келетін нақты технологиялық процестерге кадрлар даярлауды; колледж үшін – оқу орнының оқу бағдарламасын тұрақты негізде нақты өндіріске қайта бағдарлауды; студент үшін – өндірісте жұмыс істеуде нақты құзыреттер мен дағдыларды меңгеруді; өңір үшін – ТжКБ жүйесін тиімді басқаруды және оның сапасын қамтамасыз ету мен жұмыссыз жастардың деңгейін төмендетуді қамтамасыз етеді.
«Talap» КЕАҚ өңірлерде ТжКБ-ны қолдау және дамыту мәселесі бойынша жергілікті атқарушы органдармен белсенді өзара әрекеттестік жасау жөніндегі жұмысты жалғастыратын болады. Турин процесінің өңірлік есептерінің нәтижелері жергілікті атқарушы органдар үшін, әсіресе өңір үшін талап етілетін мамандықтар бойынша мемлекеттік тапсырысты бөлу, халықтың әлеуметтік осал топтарының әртүрлі өкілдерінің (мысалы, NEET жастары, ауыл жастары, денсаулық мүмкіндіктері шектеулі және ерекше білім берілуіне қажеттілігі бар адамдар және т. б.) ТжКБ-ға тең қол жеткізуін қамтамасыз ету, материалдық-техникалық базаны жаңарту және оқу-өндірістік жабдықтың өзін-өзі ақтауы үшін жағдайлар жасау, WorldSkills аймақтық чемпионаттарын дайындау және өткізу үшін басшылыққа алатын құжат болып табылуы тиіс. Колледждер рейтингі, «ТжКБ көшбасшыларының корпусы» жобасы өңірлік білім беру басқармалары үшін ТжКБ ұйымдарының артықшылықтары мен кемшіліктерін анықтаудың және тиісті басқарушылық шешімдер қабылдаудың құралы болуға тиіс. Бұдан басқа, «Talap» КЕАҚ мемлекеттік органдармен де, үкіметтік емес ұйымдармен де «Talap» КЕАҚ және ТжКБ жүйесін дамыту мәселелері бойынша өзара әрекеттестікті жалғастыратын болады. «Talap» КЕАҚ қызметі халықаралық ұйымдармен ынтымақтастықты ұйымдастыру бойынша халықаралық тәжірибені тарату арқылы Қазақстанда кәсіптік білім беруді жүйелі дамытуға көмек көрсетуге бағытталады. UNESCO, UNEVOC, CEDEFOP, Халықаралық еңбек ұйымымен, Экономикалық ынтымақтастық және даму ұйымымен, Дүниежүзілік банкпен, Еуропалық білім қорымен және басқа да халықаралық ұйымдармен өзара қарым-қатынас «Talap» КЕАҚ қызметкерлерін оқыту, колледж басшылары мен оқытушыларын оқытуды ұйымдастыру, академиялық ұтқырлық бағдарламасын (халықаралық студенттік алмасу), оның ішінде ECVET және Эразмус + бағдарламалары бойынша және т.б. енгізу сияқты бірлескен жобалар мен бағдарламаларды іске асыруды көздейді.
Сондай-ақ, «Talap» КЕАҚ Орталық Азия елдерімен кәсіптік білім беру саласындағы тәжірибені тарату бойынша жұмыс жүргізетін болады. Тәжірибе алмасу және ТжКБ-ны дамыту жөніндегі бірлескен жобаларды іске асыру мақсатында Қырғызстанмен, Өзбекстанмен, Тәжікстанмен және басқа да шекара маңындағы елдермен тығыз байланыстар орнату қажет.
«Talap» КЕАҚ Білім беру сапасын қамтамасыз ету мәселелері бойынша отандық және шетелдік ұйымдармен ынтымақтастықта жұмыс жасайтын болады. Ынтымақтастық Қазақстанда кәсіптік білім беру сапасын тәуелсіз бағалау жүйесін қалыптастыруға бағытталуы тиіс.
«Talap» КЕАҚ халықаралық аккредиттеу рәсімін жоспарлайтын немесе өтіп жатқан білім беру ұйымдарына оқыту қызметтерін және әдіснамалық қолдау көрсететін болады.
Колледждермен жұмыстың барлық бағыттары бойынша кері байланыс орнату жөніндегі жұмыс жалғастырылатын болады. «Talap» КЕАҚ сайтында «Идеялар банкі» қосымшасы бар, онда ТжКБ саласының кез келген қызметкері немесе кадрларды даярлау жүйесін жетілдіруге мүдделі тұлға ТжКБ жүйесін жақсарту бойынша ұсыныстар енгізе алады. Жедел ақпарат алмасу үшін «Talap» КЕАҚ мессенджерлер мен әлеуметтік желілер арқылы жұмысын жалғастырады. Колледждермен кері байланыс «Talap» КЕАҚ сайтында орналасқан желілік қауымдастықтар арқылы жүргізілетін болады.
Колледждермен және өңірлік ТжКБ органдарымен кері байланысты күшейту үшін «ТжКБ күнін» өткізу қажет, онда барлық мүдделі тараптар туындаған мәселелерді, қол жеткізілген міндеттерді талқылап, ТжКБ-ны дамыту мәселелері бойынша болашаққа мақсаттар қоя алады.
«Talap» КЕАҚ ТжКБ-ны дамыту процесіне студенттерді белсенді тарту және оның имиджін арттыру, ТжКБ-ның үздік студенттерін анықтау және ілгерілету міндетін қойып отыр. Сонымен қатар әрі жұмысқа орналастыру үшін үздік студенттер мен жұмыс берушілер арасында не болмаса әлеуетті меншікті бизнесті құру үшін бизнес бойынша тәлімгерлермен байланыс орнату бойынша жұмыс жүргізілетін болады. Үздік студенттерді дамыту үшін жеке және кәсіби өсудің тиісті бағдарламаларын іске асыратын ұйымдарды тарта отырып, мастер-кластар, хакатондар, тренингтер мен курстар ұйымдастырылады.
2-міндет. Кәсіптік бағдар беру мен ТжКБ танымал ету жүйесін әзірлеу және енгізу
Білім алушылардың өз мүмкіндіктеріне, қабілеттері мен бейімділіктеріне сәйкес кәсіби өзін-өзі анықтауы үшін көптеген шет елдерде қолданылатын ерте кәсіптік бағдарлау жүйесін енгізу қажет.
«Talap» КЕАҚ халықтың барлық санаттарын қамтитын кәсіптік бағдарлау және мансаптық басқару орталығын (бұдан әрі - орталық) құруды көздейді. Орталық өңірлік еңбек нарығының жеке мүмкіндіктері мен қажеттіліктерін ескере отырып, оның ішінде WorldSkills құралдары арқылы мектеп оқушыларымен, студенттермен және ересек халықпен мамандық таңдау немесе өз қызметінің бейінін өзгерту кезінде кәсіптік бағдарлау жұмысы процесіне әдістемелік сүйемелдеу көрсететін болады.
«Talap» КЕАҚ кәсіптік бағдар беру бойынша мамандарды (кәсіптік бағдарлаушыларды) оқытуды, оның ішінде on-line оқытуды ұйымдастыратын болады. Оқытуды «Talap» КЕАҚ қызметкерлері (тренерлері) бизнес-тренерлерді, бизнес және білім беру саласында қызмет көрсететін ұйымдардың коучтарын тарта отырып жүргізеді. Ақпараттық жүйе және кәсіптік бағдарлау мен мансаптың мобильді қосымшасы әзірленетін болады. Бұл жүйе өңірлер бойынша колледждер картасын (кәсіптер туралы, оқытудың орташа құны туралы, таңдалған кәсіп бойынша қажетті дағдылар туралы, гранттардың болуы туралы, оқытудың орташа құны туралы, таңдалған кәсіп бойынша қайда және кім жұмыс істей алатыны туралы, жалақы деңгейі туралы, оқуды жалғастыру туралы, бос жұмыс орындары туралы мәліметтер және т.б.), салалық кәсіптер картасын, өңірлік бөліністегі компаниялар немесе кәсіпорындар мен лауазымдар картасын, қандай да бір мамандыққа бейімділікті анықтау үшін білім алушыларды диагностикалау модулін қамтитын болады. Бұдан басқа, «Talap» КЕАҚ колледждер мен құзыреттер орталықтары базасында кәсіби сынамалар жүргізу үшін жағдай жасайтын болады.
Бұдан басқа, талантты жастарды қолдау, жұмысшы біліктіліктерін және ТжКБ ұйымдарының білім, Дағдылар мен таланттың арқасында табысқа жеткен үздік студенттерін танымал ету мақсатында жыл сайын «Қазақстан Республикасы колледждерінің ТОП 100 студенті» жобасы іске асырылады.
Жобаның міндеттері ретінде мыналарды бөліп көрсетуге болады: ТжКБ ұйымдарының үздік студенттерін айқындау, көтермелеу және ілгерілету; ТжКБ ұйымдарының білім алушыларын Кәсіби құзыреттілік деңгейін арттыруға және көшбасшылық қасиеттерді қалыптастыруға ынталандыру; жеке және кәсіптік өсудің тиісті бағдарламаларын іске асыратын ұйымдарды тарта отырып, мастер-кластар, тренингтер мен курстар ұйымдастыру арқылы үздік студенттердің одан әрі дамуы үшін мүмкіндіктер жасау.


3-міндет. ТжКБ цифрландыру
Қызметтің барлық салаларын, оның ішінде білім беруді цифрландыру мәселесінің өзектілігі артып келеді. «Talap» КЕАҚ ТжКБ ұйымдарының жұмысына цифрлық құралдарды енгізу бойынша толық ауқымды жұмыс жүргізетін болады.
Білім беру процесін электрондық басқару мен ақпараттық сүйемелдеудің бірыңғай жүйесін енгізуге, педагог қызметкерлер мен студенттердің ақпараттық құзыреттерін арттыруға бағытталған «ТжКБ әлемі» жобасы іске асырылатын болады.
Бұл бағыт екі міндетті іске асыруды көздейді:
- елдің колледждерін басқарудың бірыңғай автоматтандырылған жүйесін енгізу;
- ТжКБ жүйесінің барлық қатысушыларына және мүдделі тұлғаларға арналған бірыңғай платформа құру.
ТжКБ ұйымын басқарудың бірыңғай автоматтандырылған жүйесі «қағаз» жұмыс көлемін азайтуға, көптеген оқу процестерін автоматтандыруға мүмкіндік береді (мысалы, электрондық құжат айналымы, кесте құру, үлгерім журналдарын толтыру, мемлекеттік органдарға статистикалық ақпарат, студенттер мен оқытушылардың қабылдауға өтініштер беруі).
Колледжді басқарудың бірыңғай жүйесі білім беру жүйесінің бірыңғай үлгі тұғырнамасымен және ұлттық деректер базасымен интеграциялануға тиіс. Барлық үлгідегі жүйе деректерінің цифрлық қолжетімділігі барлық деңгейлерде жедел басқару шешімдерін қабылдауға мүмкіндік береді.
ТжКБ-ның бірыңғай платформасы колледждерді бірыңғай ақпараттық жүйеге біріктіруге, бүкіл оқу процесін автоматтандыруға, электрондық және онлайн оқытуды енгізуге, ұжымдық пайдалану үшін білім берудің цифрлық ресурстарын ұсынуға мүмкіндік береді. ТжКБ-ның әрбір клиентінде өз кіші жүйелері болады: студенттер мен ата-аналар, талапкерлер, жастар және жұмыс істейтін мамандар, педагогикалық құрам, жұмыс берушілер, мемлекеттік органдар және басқалар.
Бірыңғай платформа цифрлық және интернет-технологияларды игере отырып, педагог кадрлардың біліктілігін арттыру және қайта даярлау процесі мазмұнының қашықтықтан және онлайн-оқыту әдістеріне біртіндеп көшуін қамтамасыз етеді. ТжКБ мамандықтарының білім беру бағдарламалары, модульдері де осы порталда орналастырылатын болады. Портал базасында кәсіпорын басшыларының ТжКБ ұйымдарының педагогикалық және студенттік ұжымдарымен кәсіби қарым-қатынасы үшін тиімді платформа болатын форум жұмыс істейтін болады. Кәсіптер картасы және мансаптық траекториялар, кәсіптік бағдар беру құралдары Мамандық таңдау кезінде студенттер үшін нұсқаулық болуы тиіс. Барлық ТжКБ ұйымдары туралы олардың рейтингісі бар толық ақпарат әріптестік туралы шешімдер қабылдау кезінде әлеуметтік әріптестер үшін бағдар болады.


Күтілетін нәтижелер:
- мемлекеттік колледждердің кемінде 80%-ында жұмыс істейтін индустриялық кеңестер;
- кәсіптік бағдарлау және жұмысқа орналастыру орталығының жұмыс істеуі;
- колледждердің үздік студенттерінің дерекқорын құру;
- елдің мемлекеттік колледждерін қоса отырып, бірыңғай үлгідегі платформаның жұмыс істеуі.

Қызметтің 4-стратегиялық бағыты. WorldSkills дамыту
Мақсат: Жұмысшы кәсіптерінің беделін арттыру, кәсіби дағдыларды дамыту, елдің экономикалық өсуі үшін құзыреттердің маңыздылығын көрсету, WorldSkills қозғалысына жастар мен кәсіпқойлардың қатысуын қамтуды кеңейту.
1-міндет. WorldSkills чемпионаттарын дайындау мен өткізудің тиімді жүйесін құру
Жастар арасында жұмысшы кәсіптердің беделін арттыру және танымал ету үшін Қазақстан Республикасы Үкіметінің, Қазақстан Республикасы Білім және ғылым министрлігінің және өзге де стейкхолдерлердің қолдауымен Worldskills қозғалысын одан әрі дамыту бойынша жұмыс жүргізілетін болады.
Қазақстан Республикасы Үкіметінің жанындағы консультативтік - кеңесші орган-WorldSkills Kazakhstan қамқоршылық кеңесі жұмыс істейтін болады. WorldSkills Kazakhstan Ұлттық қозғалыс операторы жанынан «Talap» КЕАҚ елде осы қозғалысты жүйелі дамыту үшін жобалық кеңсе құрылатын болады.
Worldskills өңірлік Чемпионаттарын өткізу кезінде «Talap» КЕАҚ әдіснамалық және консультациялық қолдау, сондай-ақ өз өңірлерінде белсенді жұмыс істейтін кәсіпорындармен ынтымақтастықты жолға қоюда көмек көрсететін болады.
«Talap» КЕАҚ жыл сайын Worldskills республикалық чемпионатын өткізу үшін құзыреттер тізбесін кеңейтетін болады. Бірінші кезекте құзыреттер тізімі өткізілген өңірлік чемпионаттардың нәтижелері бойынша қалыптастырылатын болады. Республикалық чемпионаттың жүлдегерлерінен халықаралық чемпионаттарға (WorldSkills International, Worldskills Europe, Worldskills Asia және басқалары) қатысу үшін ел құрамасының кеңейтілген құрамы қалыптастырылатын болады.
Түрлі бағыттар бойынша Worldskills қозғалысын кеңейту бойынша жұмыстар жандандырылады: ZhasSkills, Worldskills стандарттары бойынша жоғары оқу орындары арасындағы чемпионат, Hi-Tech Skills (жас жұмыс кәсіпорындарына арналған салалық/корпоративтік чемпионаттар), Аgroskills, FutureSkills, DigitalSkills және т. б.
Мұндай тәсіл әлемдік практикада белсенді қолданылатын перспективалық және алдыңғы қатарлы білім беру және өндірістік технологияларды анықтауға мүмкіндік береді.
«Talap» КЕАҚ Worldskills чемпионаттарын өткізу және ұйымдастыру үшін демеушілерді, серіктестерді және мүдделі тараптарды тарту бойынша жұмыс жүргізетін болады. Демеуші-серіктестер конкурсқа қатысушыларды (студенттерді) одан әрі жұмысқа орналастыру мүмкіндігімен тартуға мүдделілік танытады деп күтілуде. «Talap» КЕАҚ демеуші-серіктестерін тарту үшін әлеуетті демеуші-серіктестерге Worldskills жобасында өздерінің қатысу мәртебесін таңдауға, өздерінің ақпараттық-жарнамалық мүмкіндіктерін және ең бастысы қаржылық шығындарын түсіндіруге мүмкіндік беретін демеушілік пакеттер әзірленетін болады.
WorldSkills (өңірлік, ұлттық және халықаралық) чемпионаттарына қатысушыларды сапалы дайындау үшін жаттығу лагерлері, серіктес демеушілер мен колледждер, оның ішінде «Жас Маман» жобасы бойынша құрылған орталықтар базасында мерзімді жиындар ұйымдастырылатын болады. «Спортшыларды Олимпиада чемпионаттарына дайындау» қағидаттары пайдаланылатын болады. Чемпионатқа жақын жағдайларда даярлау және әрбір құзыреттілік бойынша қатысушылардың кәсіби дағдыларын шыңдау, техникалық ағылшын тілін, психологиялық және дене шынықтыру даярлығын, WorldSkills регламенттері мен рәсімдерін оқыту бойынша жыл бойы жұмыс жүзеге асырылады.
2-міндет. Сарапшылар қоғамдастығын дамыту
ТжКБ ұйымдарында кадрлар даярлау кезінде WorldSkills стандарттарына сәйкес келетін деңгейде дағдыларды меңгерген сарапшылар қоғамдастығының болуы маңызды факторлардың бірі болып табылады.
WorldSkills Kazakhstan сарапшылар пулын қалыптастыру үшін іріктеудің тиімді құралдары әзірленеді және WorldSkills стандарттарына, CIS жүйесіне, техникалық ағылшын тіліне жүйелі оқыту, сондай-ақ оларды сертификаттау мәселелері пысықталады. WorldSkills сарапшылары WorldSkills стандарттарына сәйкес бағалау бойынша кәсіби құзыреттер мен дағдыларды үнемі жетілдіріп отырады. Сондай-ақ сарапшылар қоғамдастығын дамыту кезінде үздік практикаларды трансляциялау және ТжКБ жүйесі педагог кадрларының біліктілігін арттыру үшін «каскадты оқыту әдісі» пайдаланылатын болады.
Сарапшылар қоғамдастығын ынталандыру және уәждеу мәселелері, оның ішінде Халықаралық ұйымдарға курстық оқытуға жіберу, халықаралық чемпионаттарда (WorldSkills International, Worldskills Europe, Worldskills Asia) жүлдегерлерді даярлау кезінде марапаттауға ұсыну арқылы пысықталатын болады.
Күтілетін нәтижелер:
- экономиканың түрлі салаларында және көптеген қатысушыларды тарта отырып өткізілетін WorldSkills чемпионаттарының кең спектрі;
- кәсіби сарапшылар қауымдастығын және оларды сертификаттау жүйесін құру.
Қызметтің 5-стратегиялық бағыты. Техникалық және кәсіптік, орта білімнен кейінгі білім беру ұйымдарын дамыту
Мақсат: ТжКБ ұйымдарына олардың тиімділігін дамытуға және арттыруға жәрдемдесу. 
1-міндет. Құзырет орталықтары желісін дамыту
Қазақстанда ТжКБ ұйымдарының саны көп болған жағдайда экономика мен еңбек нарығының басым бағыттары бойынша әрбір өңірде «өсу нүктелерін» құру қажет. «Talap» КЕАҚ өнеркәсіптің нақты салалары бойынша құзыреттілік орталықтары ретінде озық колледждерді анықтау, қолдау және дамыту бойынша жұмыс жүргізетін болады, олардың шеңберінде білім беру процесінің үздік практикаларын әзірлеу, шоғырландыру, енгізу және бейімдеу әрі қарай еліміздің барлық колледждеріне тарату мақсатында жүргізілетін болады.
Колледждер жанынан құзыреттілік орталықтарын құрудың алғашқы қадамы «Жас Маман» жобасын іске асыру болып табылады. Іріктелген 180 колледж ТжКБ-ның неғұрлым талап етілетін кәсіптері (мамандықтары) бойынша қазіргі заманғы оқу-өндірістік жабдықтармен жарақтандырылатын болады. Шетелдік әріптестер (ұйымдар) колледждерге білім беру процесін халықаралық стандарттар бойынша құруға, педагог құрамды оқытудың озық әдістемелері мен құралдарын енгізуге дайындауға жәрдем көрсететін болады.
Жоба аяқталғаннан кейін колледждер құзыреттер орталығының мәртебесін одан әрі қолдау және дамыту үшін халықаралық салалық аккредиттеуді алуы қажет.
Міндеттерді тиімді іске асыру үшін қаржы ағындары мен пайда көздерін әртараптандыру құралдарын кеңейту мақсатында колледждердің ұйымдық-құқықтық нысанын өзгерту мәселесін қарау қажет.
Құзыреттер орталықтары ТжКБ міндеттерін іске асыру мен жетілдірудің, оның ішінде WorldSkills қозғалысын жаттығу лагері ретінде дамыту, педагогтар мен басшылардың біліктілігін арттыру, институционалдық даму мен менеджментті құру және басқа да мәселелердің негізгі буынына айналады.
Колледждер жанынан құрылған, оның ішінде «Жас Маман» жобасы бойынша құзыреттер орталықтары Worldskills қозғалысын дамытуда жүйелі тәсілді қамтамасыз ететін болады. Бұл ретте «Worldskills құзыреттілік орталығы» мәртебесін алу үшін Ұлттық оператордан Worldskills талаптарына сәйкестікке бағалаудан өту қажет. Орталықтар аймақтағы таңдаған мамандығы (мамандығы) бойынша Worldskills чемпионаттарына дайындық нүктелері болады.
WorldSkills талаптарына сәйкес келетін заманауи жабдықтармен жарақтандырылған орталықтар болашақта WorldSkills халықаралық чемпионаттарына дайындалу үшін Worldskills мүше-елдерінің шақырылған қатысушылары мен сарапшылары өтеулі негізде дайындалатын халықаралық жаттығу лагерлеріне айналады.
WorldSkills дамыту шеңберіндегі орталықтар қазақстандық және шетелдік жұмыс берушілермен, кәсіби қоғамдастықтардың сарапшылық топтарымен, инновациялық орталықтармен және кәсіпорындармен ТжКБ ұйымдарының «әріптестік институттары» қалыптасатын орта болады.
Білім беру процесіне WorldSkills стандарттарын сапалы енгізу және орталықтар базасында жаттығу лагерлерін ұйымдастыру және өткізу үшін ТжКБ оқу орындарынан WorldSkills қозғалысын дамытумен айналысатын жауапты тұлғалар тағайындалатын болады.
ТжКБ ұйымдарының студенттері мен түлектерінің белгілі бір салада кәсіби қызметті жүргізуге және нақты мамандық бойынша жұмысты орындауға мүмкіндік беретін дағдылар деңгейін айқындау мақсатында WorldSkills стандарттары негізінде, оның ішінде орталықтар базасында демонстрациялық емтихандар өткізу ұйымдастырылатын болады. Демонстрациялық емтиханды сәтті тапсырғаннан кейін студенттер skills-төлқұжат алады, ал жұмыс берушілер жас мамандардың кәсіби деңгейі туралы құрылымдалған ақпарат алады.
2-міндет. APEC PetroTechnic қызметін үйлестіру
APEC PetroTechnic мұнай-газ саласы үшін құзыреттілік орталығы бола отырып, өзінің білім беру моделін таратуды жалғастыратын болады. «Talap» КЕАҚ APEC Petrotechnic-те оқытудың озық әдістемелерін енгізу және білім беру ұйымының қызметі бойынша жұмысты жалғастырады.
АРЕС Petro Technic-пен ынтымақтастық нәтижесінде колледждерде өзекті оқу бағдарламалары, оқыту мен бағалаудың заманауи әдістемесі, жұмыс берушілермен жолға қойылған ынтымақтастық жүйесі болады, бұл колледждерге халықаралық стандарттарға сәйкес кадрлар даярлаудың өзіндік моделін құруға мүмкіндік береді. Колледждер tblt және BOPPPS әдістемелері негізінде студенттерді ағылшын тілінде оқыту бойынша жұмыс тәжірибесін алатын болады. APEC Petro Technic Қазақстан Республикасының техникалық және кәсіптік, орта білімнен кейінгі білім беру ұйымдарының оқу процесіне инновациялық технологияларды енгізу бойынша озық педагогикалық тәжірибені тарату мақсатында республикалық және өңірлік деңгейдегі іс-шараларды өткізетін болады. Бұдан басқа, индустриялық кеңестің жұмыс істеуінің оң тәжірибесі еліміздің колледждеріне таратылатын болады.
3-міндет. Турин процесінің құралдары арқылы техникалық және кәсіптік, орта білімнен кейінгі білім беру жүйесін талдау және дамыту
«Talap» КЕАҚ «Қазақстандағы Турин процесі» зерттеуі шеңберінде Еуропалық білім беру Қорымен (ЕБҚ) ынтымақтастықты жалғастыратын болады. ТжКБ-ны талдауды жыл сайын барлық мүдделі стейкхолдерлерді белсенді тарту және талдау нәтижесі үшін жауапкершілік кезінде «Talap» КЕАҚ жүргізетін болады.
Зерттеу жүргізу кезінде есеп жазу кезінде ТжКБ жүйесінде өзекті басым, проблемалық тақырыптарға баса назар аударылатын болады. Зерттеу қорытындысы бойынша білім беру саясатын түзетуге және ТжКБ жүйесінің жұмысын жетілдіруге бағытталған ұсынымдар әзірленетін болады. Осы зерттеудің негізінде ТжКБ саласындағы кәсіби дағдылар мен саясатты дамытуға қатысты туындайтын проблемалар мен міндеттерге тұрақты мониторинг жатыр. Жыл сайынғы ұлттық, өңірлік және тақырыптық есептердің нәтижелерін ЕБҚ сарапшылары талдайды және ЕБҚ-ның Еуропа елдеріндегі және әріптес елдеріндегі ТжКБ-ның даму үрдістерін ескере отырып түзетіледі.
Турин процесі барлық мүдделі тараптарды байланыстыратын диалог алаңына және халықаралық стандарттар деңгейіне қол жеткізу үшін ТжКБ сапасын арттыру міндеттерін зерделеу, әзірлеу және іске асыру құралына айналуға тиіс.
4-міндет. Техникалық және кәсіптік, орта білімнен кейінгі білім беру ұйымдарын саралау жүйесі арқылы колледждер қызметін бағалау
«Talap» КЕАҚ ТжКБ ұйымдарын саралаудың өзіндік әзірленген әдістемесі (бұдан әрі-әдістеме) бойынша ТжКБ ұйымдары арасында жалпы рейтинг жүргізу бойынша жұмысты жалғастыратын болады. Рейтингтің мақсаты-Қазақстан колледждерінің қызметін бағалау және ТжКБ көрсетілетін білім беру қызметтерінің сапасын арттыру үшін ынталандырудың қосымша құралын құру. Мониторинг және бағалау колледждер қызметінің негізгі көрсеткіштері: ТжКБ ұйымдары қызметінің сапасы, кәсіби кадрлардың сапалық құрамы, студенттер контингенті, бизнес-қоғамдастықпен өзара іс-қимыл жасау, WorldSkills жобаларына қатысу және басқалар бойынша жүргізілетін болады. Әдістеме ТжКБ жүйесінде болатын өзгерістер мен жаңа бастамаларды ескере отырып, жетілдірілетін және жаңа көрсеткіштермен толықтырылатын болады.
Рейтинг ТжКБ оқу орындары арасында бәсекелестікке ықпал ететін болады. Мемлекеттік органдар, білім басқармалары үшін рейтингтік көрсеткіштер жүйесі елдің білім беру жүйесінің сапасын арттыруға бағытталған басқарушылық шешімдерді қабылдаудың негізі болады.
Жалпы рейтингпен қатар елдегі колледждердің халықтық рейтингін енгізу жоспарлануда, оның мақсаты колледждер туралы халықтық пікірлерді жариялау, олардың қызметін бағалау болып табылады.
Күтілетін нәтижелер:
- құзыреттілік орталықтарын құру, саралау жүргізу, сондай-ақ ТжКБ жүйесін талдау ұсынымдарын іске асыру арқылы тиімді үлгідегі ұйымдардың деңгейін мазмұндық және материалдық жағынан арттыру;
- колледждер жанынан өңірде кемінде бір-бірден WorldSkills құзыреттілік орталықтарын құру;
- APEC Petrotechnic жоғары колледжінің жоғары мәртебесін дамыту және қолдау.


Қызметтің 6-стратегиялық бағыты. «Talap» КЕАҚ-заманауи, тиімді және тұрақты ұйым
Мақсат: Қазақстанның ТжКБ-ны дамыту міндеттерін іске асыру бойынша тиімді жұмыс істеу үшін ұйымның әлеуетін дамыту және имиджін арттыру. 
1-міндет. «ТжКБ операторы» мәртебесін іске асыру
«Talap» КЕАҚ Қазақстан Республикасы Білім және ғылым министрлігі айқындайтын ТжКБ саласындағы саясатты іске асыратын жалғыз мемлекеттік ұйым болып табылады. «Talap» КЕАҚ қызметі ТжКБ-ны дамыту бойынша кең ауқымды мәселелерге бағытталған: білім беру процесін жетілдіру, педагог қызметкерлердің әлеуетін дамыту, еңбек нарығымен, халықаралық ұйымдармен, мемлекеттік органдармен өзара іс-қимыл, ТжКБ беделін арттыру және басқа да мәселелер.
«Talap» КЕАҚ қызмет еткен жылдары ТжКБ-ны дамыту бойынша көптеген міндеттер орындалды, талдамалық және статистикалық деректер жинақталды, елде де, шетелде де түрлі тараптармен ынтымақтастық жолға қойылды.
Ұйымды одан әрі дамыту және басқа нарықтарға шығу және ТжКБ-мен тығыз байланысты қызмет бағыттары үшін «Қазақстандағы ТжКБ операторы» мемлекеттік мәртебесін алу қажет. Бұл ТжКБ саласындағы мемлекеттік саясаттың бірыңғай операторы ретінде түрлі стейкхолдерлермен ынтымақтастық құруға мүмкіндік береді.
Бұл ретте «Talap» КЕАҚ мынадай құндылықтарды басшылыққа алатын болады:
· кәсіпқойлық-қойылған міндеттерді сапалы және уақтылы орындау, нәтижеге бағдарлану;
· бірыңғай команда-достық атмосферада қызметкерлердің мақсаттары мен іс-әрекеттерінің келісімділігі;
· қоғамға ашықтық-ашық және тиімді диалог негізінде өзара іс-қимылға барлық мүдделі тараптардың белсенді тартылуына ықпал ете отырып, қоғам үшін өз қызметі туралы ақпараттың анықтығы мен қолжетімділігін қамтамасыз ету;
· тиімділік - барынша жедел және нәтижелі қызмет;
· бастамашылық-бірінші қадамды жасау, өзгерту қажеттілігі туындаған кезде дербес шешім қабылдау қабілеті батылдықты, тапқырлықты және оның салдары үшін жауапкершілікті талап етеді;
· ашықтық-барлық мүдделі тараптарға ұтымды шешімдер қабылдау үшін қажетті ақпаратты ашық, толық, уақтылы және түсінікті түрде ұсыну;
· инновациялылық-өзгерістерге ашықтық пен әзірлік, жаңа енгізілімдердің табыстылығы.
2-міндет. Қызметкерлердің әлеуетін дамыту
«Talap» КЕАҚ стратегиясын тиімді дамыту және іске асыру үшін барлық деңгейдегі қызметкерлердің құзыреттерін дамыту қажет. «Talap» КЕАҚ қызметкерлердің әлеуетін басқару, ұйым ішінде көшбасшыларды өсіру, тәлімгерлік бойынша жұмыс жүргізеді, сондай-ақ кәсіби, жеке өсу және корпоративтік мәдениет мәселелерін дамытады.
Жыл сайын мансаптық өсу үшін команданың неғұрлым перспективалы және тиімді мүшелерін, сондай-ақ қосымша білімге, тәлімгерлікке мұқтаж немесе қызметкердің біліктілігіне барынша сәйкес келетін басқа жұмыс іздеуге ұсынылатын неғұрлым тиімді және төмен уәжді қызметкерлерді анықтау үшін қызметкерлерді аттестаттау өткізіледі. Сондай-ақ, KPI жүйесін енгізу және қызметкерлер қызметінің нәтижелері бойынша көтермелеу жоспарлануда.
3-міндет. Talap брендін жылжыту
«Talap» КЕАҚ жүргізетін жұмыс ТжКБ жүйесінің мүдделі тараптары арасындағы байланыс пен қызметті жақсартуға бағытталған. «Talap» КЕАҚ үшін оның қызметі соңғы пайдаланушыларға қажет екенін және елдің ТжКБ негізгі ойыншыларының арасында танылатынын білу маңызды.
«Talap» КЕАҚ қызметін жариялау және әлеуетті серіктестерді іздеу үшін Talap тақырыптық ақпараттық-талдамалық дайджестерін шығару бойынша жұмыс жалғастырылатын болады.
«Talap» брендін ілгерілету жүйедегі өзгерістерге жедел ден қоятын және кері байланыс беретін әлеуметтік желілер мен ақпараттық арналар арқылы белсенді түрде жүргізілетін болады.
Сондай-ақ «Talap» КЕАҚ басқа да әлеуметтік-имидждік іс-шаралар өткізеді:
- жыл сайын қазақстандық және халықаралық сарапшылар мен мүдделі қатысушыларды шақыра отырып, «ТжКБ күнін» өткізу;
- педагогтердің шығармашылық қабілеттерін дамыту, кәсіби шеберлігін арттыру және оқытушылық қызметінде жоғары нәтижелерге қол жеткізуге ұмтылу үшін педагогикалық шеберліктің зияткерлік конкурстары;
- коуч-сессиялар кәсіби қызметте жеке және коммуникативтік дамуға ықпал ететін қуатты құрал ретінде;
- журналистермен баспасөз турлары-қазіргі заманғы кадрларды даярлау, мамандық таңдау, әлемдік үрдістер мен еңбек нарығының болжамдарының күрделі мәселелерін көрсету үшін.
Күтілетін нәтижелер:
- «Talap» КЕАҚ қызметінің танымалдылығы және оң имиджі;
- кадрларды даярлау және ТжКБ жүйесі мәселелерін сапалы жариялайтын БАҚ-пен, журналистермен өзара тиімді тұрақты байланыстар.

«Talap» КЕАҚ стратегиясын іске асыру бюджеттік және бюджеттен тыс қаражат (мемлекеттік тапсырмалар, мемлекеттік тапсырыс, ақылы қызметтер және коммерциялық жобалар) есебінен жүзеге асырылады.

«Talap» коммерциялық емес акционерлік қоғамы қызметінің 2020-2029 жылдарға арналған негізгі көрсеткіштері
	ПӘК
	Өлшем бір.
	2020
	2021
	2022
	2023
	2024
	2025
	2026
	2027
	2028
	2029

	1
	2
	3
	4
	5
	6
	7
	8
	9
	10
	11
	12

	Қызметтің 1-стратегиялық бағыты. Білім беру процесінің тиімділігін арттыруға жәрдемдесу

	Мақсат: Оқу процесін дербес жүргізуге көшу және икемді білім беру процесін дамыту арқылы техникалық және кәсіптік, орта білімнен кейінгі білімнің білім беру процесінің тиімділігін арттыру

	Тізілімге енгізілген білім беру бағдарламаларының үлесі
	%
	
	20%
	
	100%
	
	
	
	
	
	

	Кәсіптік білім беру мазмұнын жаңарту саласындағы ғылыми-зерттеу жобалары (жылдар бойынша сома)
	қызмет
	
	
	1
	
	
	3
	
	
	
	5

	ТжКОБ жүйесі үшін өзектендірілген үлгілік оқу жоспарлары мен бағдарламалары бойынша әзірленген оқу құралдарының саны
	дана
	150
	150
	150
	150
	150
	150
	
	
	
	

	Қызметтің 2-стратегиялық бағыты. Оқыту сапасын арттыру үшін жағдайлар жасау

	Мақсат: Техникалық және кәсіптік, орта білімнен кейінгі білім беру жүйесінің бәсекеге қабілеттілігі мен беделін арттыру үшін педагог қызметкерлерді қалыптастыру және кәсіби дамыту

	Халықаралық талаптар бойынша ТжКОБ ұйымдарының инженерлік-педагогикалық қызметкерлері мен басшыларының біліктілігін арттыру курстарынан өткен тыңдаушылар саны
	адам
	5200
	5200
	5200
	5200
	5200
	5200
	5200
	5200
	5200
	5200

	Талап етілетін / өзекті тақырыптар бойынша біліктілікті арттыру курстарының білім беру бағдарламаларын әзірлеу
	дана
	3
	3
	3
	3
	3
	3
	3
	3
	3
	3

	Онлайн оқытуды көздейтін бағдарламалар бойынша курстық оқытудан өткен ТжКОБ мемлекеттік ұйымдары педагог кадрларының жалпы санынан педагогтердің үлесі
	%
	-
	5
	10
	15
	20
	25
	30
	35
	40
	45

	Қызметтің 3-стратегиялық бағыты. Мүдделі стейкхолдерлерді жұмылдыру және олардың сұранысын қанағаттандыруға жәрдемдесу

	Мақсат: Ел экономикасы үшін кадрлар даярлау мәселелерінде мүдделі стейкхолдерлермен тиімді өзара іс-қимыл орнату

	Apec PetroTechnic жоғары колледжінің үлгісі бойынша құрылымында жұмыс істеп тұрған индустриялық кеңестері бар мемлекеттік ТжКОБ ұйымдардың үлесі
	%
	
	
	30%
	
	
	50%
	
	
	
	80%

	Оқу процесін басқарудың электрондық жүйесімен қамтылған мемлекеттік ТжКОБ ұйымдардың үлесі
	%
	
	10%
	15%
	20%
	30%
	45%
	60%
	75%
	90%
	100%

	«Қазақстандағы Турин процесі» зерттеуін жүргізу
	қызмет
	1
	1
	1
	1
	1
	1
	1
	1
	1
	1

	Қазақстан Республикасы колледждерінің рейтингін өткізу
	қызмет
	1
	1
	1
	1
	1
	1
	1
	1
	1
	1

	«Қазақстан Республикасы колледждерінің Топ-100 студенті» жобасын іске асыру
	қызмет
	1
	1
	1
	1
	1
	1
	1
	1
	1
	1

	Қызметтің 4-стратегиялық бағыты. WorldSkills дамыту

	Мақсат: Жұмысшы мамандықтарының беделін арттыру және Worldskills жобасына қатысу үшін жастарды қамтуды кеңейту

	WorldSkills республикалық чемпионатының құзыреттілік саны
	дана
	35
	40
	45
	50
	53
	56
	56
	56
	56
	56

	Сарапшыларды WorldSkills стандарттарына жыл сайын оқыту
	адам
	297
	340
	382
	425
	450
	476
	476
	476
	476
	476

	WorldSkills стандарттарын ескере отырып, көрсету емтихандарын өткізетін техникалық және технологиялық бейіндегі мемлекеттік колледждердің үлесі
	%
	10
	20
	40
	60
	80
	100
	100
	100
	100
	100

	Қызметтің 5-стратегиялық бағыты. Техникалық және кәсіптік, орта білімнен кейінгі білім беру ұйымдарын дамыту және экономиканың сұранысқа ие және инновациялық бағыттары бойынша жаңаларын құру

	Мақсат: Техникалық және кәсіптік, орта білімнен кейінгі білім беру ұйымдарына олардың тиімділігін дамытуға және арттыруға жәрдемдесу

	Сұранысқа ие 70 мамандық бойынша 180 колледжді жаңғырту және білікті мамандар даярлаудың халықаралық тәжірибесін енгізу
	дана
	80 колледж
	100 колледж
	-
	-
	-
	-
	-
	-
	-
	-

	Қызметтің 6-стратегиялық бағыты. Заманауи, тиімді және тұрақты ұйым

	Мақсат: Қазақстанның ТжКБ-ны дамыту міндеттерін іске асыру бойынша тиімді жұмыс істеу үшін ұйымның әлеуетін дамыту және имиджін арттыру

	Кәсіби, жеке өсу және корпоративтік мәдениет мәселелері бойынша оқудан өткен «Talap» КЕАҚ қызметкерлерінің үлесі
	%
	
	5
	5
	5
	5
	5
	5
	5
	5
	5

	Жыл сайын ТжКБ форумын өткізу
	дана
	1
	1
	1
	1
	1
	1
	1
	1
	1
	1

Стратегиялық бағыттар шеңберінде тәуекелдерді басқару жүйесі
	№ р/с
	Ықтимал қауіптер
	Тәуекелдің сипаттамасы және олардың салдары
	Қатердің алдын алу жөніндегі іс-шаралар
	Тәуекел туындаған жағдайда компанияның әрекет етуі

	Қызметтің 1-стратегиялық бағытына қол жеткізбеу қаупі. Білім беру процесінің тиімділігін арттыруға жәрдемдесу

	1
	Кредиттік-модульдік технологияны енгізу кезінде оқытушылардың да, студенттердің де осы технологияға төмен бейімделуі мүмкін
	Кредиттік-модульдік технология оқытушының басшылығымен студенттің өз бетінше үлкен көлемде білім алуын болжайды, бұл студенттің оқуға деген теріс көзқарасымен теріс нәтижелерге әкелуі мүмкін
	Оқытушылар өздерінің педагогикалық шеберліктерін үнемі жетілдіріп, біліктіліктерін арттырып, озық тәжірибелерімен бөлісулері тиіс. Оқытудың осы технологиясы кезінде оқу процесін модульдік-кредиттік технология әдіснамасымен және қазіргі заманғы ақпараттық технологияларды оңтайлы пайдаланумен қамтамасыз ету қажет
	«Talap» КЕАҚ ИПҚ оқыту, жұмыс тәжірибесімен алмасу және елдің колледждерінде кредиттік-модульдік технологияны енгізу бойынша тәжірибені тарату бойынша белсенді жұмыс жүргізеді

	Қызметтің 2-стратегиялық бағытына қол жеткізбеу қаупі. Оқыту сапасын арттыру үшін жағдайлар жасау

	Курстық оқыту процесінде қазіргі заманғы технологияларды, оқытудың нысандары мен әдістемелерін қолдана отырып, біліктілікті арттыру курстарын өткізу

	Қызметтің 3-стратегиялық бағытына қол жеткізбеу қаупі. Мүдделі стейкхолдерлерді жұмылдыру және олардың сұранысын қанағаттандыруға жәрдемдесу

	«Talap» КЕАҚ мемлекеттік органдарды тарта отырып, ынтымақтастықты жолға қою бойынша тығыз жұмыс жүргізетін болады

	Стейкхолдерлер тарапынан қолдау болмаған жағдайда WorldSkills чемпионатын өткізу, сондай-ақ танымал ету мүмкін болмайды. Бұл жастар арасында жұмысшы мамандықтарының беделінің төмендеуіне әкелуі мүмкін. Еліміздің колледждерінде оқитындардың халықаралық чемпионаттарға қатысуға және халықаралық талаптарды білуге мүмкіндігі болмайды

	«Talap» КЕАҚ барлық стейкхолдерлермен: Қазақстан Республикасының Ұлттық Кәсіпкерлер палатасымен, жобаның демеушілерімен, республиканың барлық облыстарының, сондай-ақ Нұр-сұлтан, Алматы және Шымкент қалаларының білім басқармаларымен республикадағы WorldSkills ұйымының мақсаттарымен және оны ілгерілетумен белсенді жұмыс істейтін болады

	Қызметтің 5-стратегиялық бағытына қол жеткізбеу қаупі. Техникалық және кәсіптік, орта білімнен кейінгі білім беру ұйымдарын дамыту және экономиканың сұранысқа ие және инновациялық бағыттары бойынша жаңаларын құру

	Зерттеуді бәсекелес ортаға берген жағдайда талдау сапасы төмендейді, өйткені талдау жүргізу үшін ақпараттың үлкен көлемімен талдамалық жұмыс дағдылары, ТжКБ-да және өндірісте жұмыс тәжірибесі бар, ағылшын тілін білетін мамандар қажет
	«Talap» КЕАҚ мүдделі тараптардың кең қатысуымен жоғары деңгейде зерттеу жүргізуді жалғастыратын болады
	

	Қызметтің 6-стратегиялық бағытына қол жеткізбеу қаупі. Заманауи, тиімді және тұрақты ұйым

	«Қазақстандағы ТжКБ операторы» мәртебесін бермеу тәуекелі
	«Қазақстанда ТжКБ операторы» мәртебесінің болмауы түрлі стейкхолдерлермен, оның ішінде халықаралық Стейкхолдерлермен ынтымақтастық құруды қиындатады, бұл ТжКБ жетілдіруге әсер етеді

